
Bina Puri lancar projek komuniti pertanian The Valley 
Oleh Azzman Abdul Ja 
azzman@bh.com.my 
 

mal 
TERESA Kok (kiri) merasmikan The Valley Bentong di The Valley Bentong, mukim Sabai, Karak.- Foto Eizairi 

Shamsudin 
 
 

 
BENTONG: Bina Puri Holdings Bhd (Bina Puri) melancarkan projek komuniti pertanian yang dikenali sebagai The 
Valley dengan nilai pembangunan kasar (GDV) RM152.7 juta. 
 
Pengarah Eksekutif Kumpulannya, Datuk Matthew Tee, berkata projek seluas 647.5 hektar dibahagikan kepada 
empat zon pembangunan dengan 243 hektar disediakan untuk pembangunan rumah ladang dinamakan sebagai The 
Kerau Fasa 1 dan Fasa 2. 
 
Katanya, 91 hektar tanah itu adalah untuk pembangunan ladang durian oleh Karak Spring Sdn Bhd, manakala 175 
hektar untuk tanah tani pegangan pajak dan baki 137 hektar untuk pembangunan pada masa hadapan. 
 
“Kami membeli tanah ini pada 2013 dan pelancaran The Kerau Fasa 1 diadakan pada Disember 2016 dengan 
tawaran 158 lot. Kami berjaya mencapai jualan 70 peratus dalam tempoh enam bulan. 
 
“Berikutan sambutan yang tinggi, kami membuka Fasa 2 merangkumi 138 lot dengan harga jualan RM5.88 hingga 
RM8.09 kaki persegi. Kini status jualan The Kerau Fasa 1 sudah mencapai 91 peratus manakala 32 peratus untuk 
Fasa 2. 
 
“Selain itu, untuk projek tanaman ‘cash crops’ dan ladang durian, kami sudah menanam 2,600 pokok untuk Fasa 1 
membabitkan 40 hektar, manakala 2,500 pokok sudah ditanam untuk Fasa 2. Hasil pertama dijangka dalam tempoh 
lima hingga enam tahun,” katanya pada majlis Pelancaran The Valley di sini, semalam. 
 
Majlis itu dilancarkan oleh Menteri Industri Utama, Teresa Kok dan turut dihadiri Pengerusi Bina Puri Holdings Bhd 
(Bina Puri), Tan Sri Ir Wong Foon Meng dan Ahli Parlimen Bentong, Wong Tack. 

https://www.bharian.com.my/bisnes/korporat/2019/03/536852/bina-puri-lancar-projek-komuniti-pertanian-valley


 
Mengulas lanjut, katanya, kemudahan yang sedia ada pada projek itu merangkumi rumah kelab, perkhidmatan dan 
infrastruktur utama seperti jalan dan longkang, bekalan air, elektrik dan perkhidmatan keselamatan 24 jam. 
 
“The Valley disasar untuk mewujudkan komuniti pertanian untuk memenuhi permintaan pasaran tempatan dan luar 
terhadap rumah ladang. 
 
“Pembangunan ini membuka peluang perniagaan baharu perniagaan terutama durian Musang King untuk pasaran 
tempatan dan luar. 
 
“Kami percaya, The Valley akan memberi inspirasi kepada pemaju hartanah lain untuk meningkatkan komuniti 
pertanian, sekali gus menyumbang kepada aktiviti hiliran pertanian,” katanya. 

Pekebun kecil wajar tumpu tanaman baharu - Teresa Kok 
Oleh Azzman Abdul Jamal 

azzman@bh.com.my 

 
TERESA Kok (tiga dari kiri) bersama Matthew Tee (kanan) menanam pokok durian selepas merasmikan The Valley 

Bentong di The Valley Bentong, mukim Sabai, Karak. - Foto Eizairi Shamsudin 
 
 
BENTONG: Kerajaan mencadangkan supaya pekebun kecil untuk mula beralih kepada tanaman baharu dan 
mengurangkan kebergantungan terhadap hasil tanaman kelapa sawit sebagai produk komoditi negara. 
 
Menteri Industri Utama, Teresa Kok, berkata susulan penurunan harga minyak sawit pada tahun lalu, ramai dalam 
kalangan pekebun kecil mengalami kerugian, manakala syarikat besar hanya meraih keuntungan yang sedikit. 
 
“Justeru, sudah tiba untuk kita menumpu kepada hasil tanaman lain dan fokus kepada operasi hiliran komoditi negara. 
 
“Beberapa syarikat sudah mula beralih kepada tanaman lain seperti kelapa dan ini adalah langkah yang baik kerana 
Malaysia mengimport sebanyak sejuta kelapa setiap tahun. Tanaman sedemikian atau nanas dan buluh adalah 
antara hasil tanaman yang berbaloi untuk diteroka kerana ia mempunyai permintaan tinggi,” katanya. 
 
Beliau berkata demikian pada Majlis Pelancaran Projek The Valley, di sini, semalam. 
 
Hadir sama, Pengerusi Bina Puri Holdings Bhd (Bina Puri), Tan Sri Ir Wong Foon Meng, Pengarah Eksekutif 
Kumpulannya, Datuk Matthew Tee dan Ahli Parlimen Bentong, Wong Tack. 
 
Mengulas lanjut, Kok berkata, kerajaan juga kini tidak membenarkan lagi penambahan ladang kelapa sawit baharu di 
Malaysia dan menumpu kepada inisiatif penanaman kawasan hutan negara. 
 
“Dalam usaha memikat pasaran global terutama di Eropah, kita perlu mengubah pandangan mereka terhadap 
Malaysia yang kini dilihat sebagai negara yang menggalakkan aktiviti penebangan hutan disebabkan status kita 
sebagai negara pengeluar minyak sawit. 
 
“Justeru, sudah tiba masa Malaysia menggiatkan usaha penanaman semula hutan dan menggalakkan peserta 
industri supaya menyumbang kepada pemulihan hidupan liar. Ini sekali gus akan memberi imej baharu dan lebih baik 
kepada negara,” katanya. 
 

https://www.bharian.com.my/bisnes/lain-lain/2019/03/536854/pekebun-kecil-wajar-tumpu-tanaman-baharu-teresa-kok
https://www.bharian.com.my/bisnes/lain-lain/2019/03/536854/pekebun-kecil-wajar-tumpu-tanaman-baharu-teresa-kok
mailto:azzman@bh.com.my


Mengulas mengenai isu boikot minyak sawit oleh Kesatuan Eropah, Kok berkata, Malaysia dan Indonesia pada 
mesyuarat Majlis Negara-Negara Pengeluar Minyak Sawit (CPOPC) baru-baru ini, bersetuju untuk bekerjasama 
dalam menyuarakan bantahan terhadap langkah boikot berkenaan. 
 
“Malah, minggu depan, Kementerian Industri Utama dengan kerjasama Kementerian Tenaga, Sains, Teknologi, Alam 
Sekitar dan Perubahan Iklim akan menghantar satu pasukan untuk mengadakan pertemuan bersama jawatankuasa 
EU bagi membincangkan mengenai perkara terbabit. 
 
“Sekiranya EU masih ingin meneruskan boikot, saya bersama pemimpin Indonesia akan berjumpa dengan pemimpin 
negara-negara Eropah untuk menyuarakan bantahan,” katanya. 

Buluh, nanas, kelapa cuma cadangan tanaman alternatif - Teresa Kok 
 
 

 
Menteri Industri Utama, Teresa Kok (kiri) bersama Pengarah Kumpukan Eksekutif Bina Puri Holdings Berhad, Datuk Matthew Tee 
(tiga dari kiri) melihat peta kawasan tanah yang telah dibeli oleh pemilik, H'ng Kim Heng (tengah) di The Valley Bentong, semalam. 

- Foto Eizairi Shamsudin 

 
 

KUALA LUMPUR: Buluh, nanas dan kelapa adalah cadangan alternatif kepada pekebun kecil yang selama ini 
bergantung hanya kepada tanaman kelapa sawit sebagai sumber pendapatan dan bukannya sebagai pengganti. 
 
“Kenyataan saya hanya merujuk kepada beberapa kawasan yang bersesuaian di Pahang, yang kebetulannya 
mempunyai banyak buluh,” kata Menteri Industri Utama, Teresa Kok bagi menjelaskan laporan sebuah akhbar 
bertajuk 'Lupakan Kelapa Sawit, Tanam Buluh’ yang disiarkan hari ini. 
 
Dalam kenyataan media hari ini, beliau menyifatkan laporan akhbar itu sebagai tidak wajar walaupun isi kandungan 
laporan berkenaan boleh diterima. 
 
Pada sidang akhbar sempena Majlis Pelancaran Projek The Valley @ Bentong, Pahang, semalam, Kok berkata, 
beliau ditanya oleh pemberita mengenai hasrat kerajaan untuk mengehadkan perluasan penanaman kelapa sawit. 
 
“Justeru, saya menjelaskan bahawa kerajaan berbuat demikian sebagai antara langkah kita dalam melawan sentimen 
anti-minyak sawit di Eropah yang kini menjejaskan pengeksportan minyak sawit negara ke pasaran global, khususnya 
negara Eropah,” katanya. 
 
Oleh itu, Kementerian Industri Utama sedang mengambil langkah untuk menangani pengaruh kempen anti-minyak 
sawit di Eropah yang mutakhir ini menjadi semakin kuat. 
 
“Saya juga memberitahu wartawan semalam bahawa harga minyak sawit Malaysia jatuh dengan agak teruk tahun 
lalu. Ini sekali gus menjejaskan pendapatan ramai pekebun kecil.” 
 
“Oleh sebab itu, Perdana Menteri, Tun Dr Mahathir Mohamad menasihati rakyat, termasuk kementerian saya supaya 
tidak terlalu bergantung kepada satu-satu jenis tanaman. 
 
“Perdana menteri menegaskan mengenai pentingnya untuk Malaysia mengkaji kesesuaian penanaman tanaman 
alternatif bagi mempelbagaikan pendapatan pekebun kecil.” 

https://www.bharian.com.my/bisnes/lain-lain/2019/03/536968/buluh-nanas-kelapa-cuma-cadangan-tanaman-alternatif-teresa-kok
https://www.bharian.com.my/bisnes/lain-lain/2019/03/536968/buluh-nanas-kelapa-cuma-cadangan-tanaman-alternatif-teresa-kok


 
Bagaimanapun, pemilihan tanaman lain bergantung kepada kesesuaian tempat. 
 
“Ada tempat yang sesuai untuk tanam pokok kelapa, ada yang lebih sesuai untuk nanas atau pokok durian. 
 
“Dengan penjelasan ini, saya berharap kekeliruan dapat diperjelaskan,” katanya. 
 
— BERNAMA 

Pekebun kecil perlu cari tanaman alternatif selain kelapa sawit 
Bernama |  Diterbitkan pada Mac 03, 2019 05:40 MYT 
 

 
KUANTAN: Pekebun kecil dan syarikat perladangan di negara ini disaran mencuba menanam tanaman lain yang 
mempunyai prospek pasaran yang lebih baik bagi menggantikan kelapa sawit yang kini berhadapan dengan masalah 
ketidaktentuan harga berikutan tekanan di pasaran antarabangsa. 
 
Menteri Industri Utama Teresa Kok berkata masalah penurunan harga minyak sawit pada tahun lepas menyebabkan 
ramai pekebun kecil merasa kesannya dan hanya beberapa syarikat besar sahaja yang mampu meraih keuntungan 
hasil perdagangan komoditi itu. 
 
Menurutnya, antara tanaman yang dilihat mempunyai permintaan yang tinggi termasuk kelapa, nanas, dan buluh. 
 
"Ada syarikat yang telah mula beralih daripada tanaman kelapa sawit kepada kelapa, tetapi tidak banyak. Tanaman 
kelapa juga boleh mendatangkan keuntungan, malah saya difahamkan setiap tahun kita mengimport kelapa dalam 
jumlah yang banyak bagi menampung keperluan. 
 
"Jadi ia merupakan sesuatu yang berbaloi untuk kita cuba, begitu juga tanaman lain seperti nenas dan pokok buluh 
seperti yang ditanam di Pos Lenjang, Cameron Highlands yang boleh digunakan untuk menghasilkan pelbagai jenis 
barangan," katanya. 
 
Beliau berkata demikian pada Majlis Pelancaran Projek The Valley@Bentong di sini pada Sabtu. 
 
Majlis turut dihadiri oleh Anggota Parlimen Bentong, Wong Tack, Pengerusi Bina Puri Holdings Bhd (Bina Puri), Tan 
Sri Ir Wong Foon Meng dan Pengarah Urusan Kumpulan Bina Puri, Tan Sri Tee Hock Seng. 
 
Pada masa yang sama, kerajaan juga akan menghentikan sebarang pembukaan kawasan penanaman kelapa sawit 
yang baharu di negara ini dan ia akan dilakukan dengan kerjasama semua kerajaan negeri. 
 
Sementara itu dalam usaha untuk memberikan imej baharu kepada sektor perladangan kelapa sawit negara dan 
menawan semula pasaran global terutama Kesatuan Eropah (EU), syarikat-syarikat tempatan perlu memainkan 
peranan utama, katanya. 
 
Antaranya termasuk mempergiatkan usaha penanaman semula dengan menanam lebih banyak pokok di kawasan 
yang diteroka selain menyumbang kepada pemuliharaan hidupan liar yang merupakan dua isu yang sering 
dibangkitkan di peringkat antarabangsa selama ini. 
 

http://www.astroawani.com/berita-malaysia/pekebun-kecil-perlu-cari-tanaman-alternatif-selain-kelapa-sawit-200062


Dalam perkembangan lain, Teresa berkata kementeriannya akan bekerjasama dengan Kementerian Tenaga, Sains, 
Teknologi, Alam Sekitar dan Perubahan Iklim bagi menghantar satu pasukan untuk mengadakan pertemuan bersama 
jawatankuasa EU bagi membincangkan isu pemboikotan minyak sawit oleh EU. 
 
Jika perkara itu berterusan, beliau sendiri bersama pemimpin Indonesia akan berjumpa dengan ketua negara-negara 
Eropah untuk menyuarakan bantahan. 
 
--BERNAMA 

Pekebun kecil perlu cari tanaman alternatif selain sawit - Menteri 
News  |  Diterbitkan 2 Mac 2019, 6:53 petang  |  Dikemaskini 2 Mac 2019, 6:53 petang 

 
 
Pekebun kecil dan syarikat perladangan di negara ini disaran mencuba menanam tanaman lain yang mempunyai 
prospek pasaran yang lebih baik bagi menggantikan kelapa sawit yang kini berhadapan dengan masalah 
ketidaktentuan harga berikutan tekanan di pasaran antarabangsa. 
 
Menteri Industri Utama Teresa Kok berkata masalah penurunan harga minyak sawit pada tahun lepas menyebabkan 
ramai pekebun kecil merasa kesannya dan hanya beberapa syarikat besar sahaja yang mampu meraih keuntungan 
hasil perdagangan komoditi itu. 
 
Menurutnya, antara tanaman yang dilihat mempunyai permintaan yang tinggi termasuk kelapa, nanas, dan buluh. 
 
“Ada syarikat yang telah mula beralih daripada tanaman kelapa sawit kepada kelapa, tetapi tidak banyak. Tanaman 
kelapa juga boleh mendatangkan keuntungan, malah saya difahamkan setiap tahun kita mengimport kelapa dalam 
jumlah yang banyak bagi menampung keperluan. 
 
“Jadi ia merupakan sesuatu yang berbaloi untuk kita cuba, begitu juga tanaman lain seperti nenas dan pokok buluh 
seperti yang ditanam di Pos Lenjang, Cameron Highlands yang boleh digunakan untuk menghasilkan pelbagai jenis 
barangan,” katanya. 
 
Beliau berkata demikian pada Majlis Pelancaran Projek The Valley@Bentong di Kuantan hari ini. 
 
Henti buka kawasan baru 
 
Majlis turut dihadiri oleh Anggota Parlimen Bentong, Wong Tack, Pengerusi Bina Puri Holdings Bhd (Bina Puri), Tan 
Sri Ir Wong Foon Meng dan Pengarah Urusan Kumpulan Bina Puri, Tan Sri Tee Hock Seng. 
 
Pada masa yang sama, kerajaan juga akan menghentikan sebarang pembukaan kawasan penanaman kelapa sawit 
yang baru di negara ini dan ia akan dilakukan dengan kerjasama semua kerajaan negeri. 
 
Sementara itu dalam usaha untuk memberikan imej baru kepada sektor perladangan kelapa sawit negara dan 
menawan semula pasaran global terutama Kesatuan Eropah (EU), syarikat-syarikat tempatan perlu memainkan 
peranan utama, katanya. 
 
Antaranya termasuk mempergiatkan usaha penanaman semula dengan menanam lebih banyak pokok di kawasan 
yang diteroka selain menyumbang kepada pemuliharaan hidupan liar yang merupakan dua isu yang sering 
dibangkitkan di peringkat antarabangsa selama ini. 

https://www.malaysiakini.com/news/466323


 
 
Dalam perkembangan lain, Teresa berkata kementeriannya akan bekerjasama dengan Kementerian Tenaga, Sains, 
Teknologi, Alam Sekitar dan Perubahan Iklim bagi menghantar satu pasukan untuk mengadakan pertemuan bersama 
jawatankuasa EU bagi membincangkan isu pemboikotan minyak sawit oleh EU. 
 
Jika perkara itu berterusan, beliau sendiri bersama pemimpin Indonesia akan berjumpa dengan ketua negara-negara 
Eropah untuk menyuarakan bantahan. 
 
- Bernama 

Lupakan Kelapa Sawit, Tanam Buluh 
 

 
(Utusan) – Rakyat negara ini disaran beralih kepada tanaman lain seperti buluh dan kelapa selaras dengan cadangan 
kerajaan menghentikan peluasan penanaman kelapa sawit di kawasan baharu di seluruh negara. 
 
Menteri Industri Utama, Teresa Kok Suh Sim berkata, langkah itu penting memandangkan tanaman baharu seperti 
buluh dilihat amat berpotensi dan mendapat permintaan baik. 
 
“Saya rasa inilah masanya untuk kita hentikan perluasan penanaman kelapa sawit dan melihat kepada tanaman lain 
contohnya di Pahang sesete­ngah kawasan terdapat banyak pokok buluh. Buluh boleh dijadikan banyak barangan 
dan Jepun adalah pasaran terbaik untuk produk buluh. 
 
“Ini adalah antara jenis pokok (tanaman) yang boleh kita lihat, lupakan hanya menumpukan kepada penanaman 
kelapa sawit,” katanya dalam sidang akhbar selepas merasmikan Projek The Valley@Bentong di sini hari ini. 
 
Yang hadir sama Ahli Parli­men Bentong, Wong Tack; Pe­ngerusi Bina Puri Holdings­ Bhd. (Bina Puri), Tan­ Sri Ir. 
Wong Foon Meng; Pe­ngarah Urusan Kumpulan Bina Puri, Tan Sri Tee Hock Seng dan Pengarah Eksekutif 
Kumpulan Bina Puri, Datuk Mathew Tee. 
 
Tambah beliau, selain buluh, pokok kelapa dilihat berpotensi dan boleh mendatangkan keuntungan yang mana 
Malaysia sendiri mengimport kira-kira RM1 juta kelapa setahun. 
 
Dalam pada itu, beliau berkata, langkah menghentikan peluasan penanaman kelapa sawit adalah tepat 
memandangkan minyak sawit di dalam negara mencukupi bagi menstabilkan harga komoditi itu. 
 
Jelasnya, kejatuhan harga minyak sawit hujung tahun lalu menyaksikan ramai pekebun kecil menderita dan terkesan 
berbanding syarikat besar yang dilihat masih mampu meraih keuntu­ngan. 
 
Sementara itu, mengulas menge­nai kunjungannya ke Indonesia baru-baru ini, beliau berkata, perbincangan 
me­ngenai masa depan minyak sawit dengan Indonesia berjalan baik dan Malaysia bersama Indonesia akan terus 
membantah usaha Kesatuan Eropah (EU) untuk memboikot minyak sawit. 

Teresa Kok: Oil palm planters, smallholders should consider other commercial crops 
Published 1 day ago on 02 March 2019 
 

 
 
KUANTAN, March 2 — With palm oil prices facing pressure in international markets, the government is recommending 
that oil palm planters and smallholders consider other types of commercial crops with better market prospects. 
 
Primary Industries Minister Teresa Kok Suh Sim said potential commodity crops with high demand include coconuts, 
pineapples and bamboo. 
 
She said the fall in palm oil prices last year had affected many smallholders and only a few large planters were able to 
profit from the sale of the commodity. 
 
“A few companies have started to move away from oil palm to coconuts. The planting of coconuts can be profitable as 
every year, Malaysia imports a lot of coconuts to meet demand. 
 
“Therefore, this (planting coconuts) is something worth trying, as well as other crops such as pineapples and bamboo, 
which are planted in Pos Lenjang, Cameron highlands, and can be used to make various goods,” she said. 
 
The minister said this at the launching ceremony of The Valley@Bentong development project here today. 
 
Also present at the ceremony were Bentong Member of Parliament Wong Tack, Bina Puri Holdings Bhd (Bina Puri) 
chairman Tan Sri Ir Wong Foon Meng and Bina Puri group managing director Tan Sri Tee Hock Seng. 
 
Meanwhile, Kok said the Federal government, in cooperation with the state governments, had ceased opening up new 
areas for oil palm plantations. 
 
“Oil palm players also have an important role to play in giving the sector a new image to re-attract global customers, 
especially in Europe. 
 
“This includes intensifying replanting activities and contributing to wildlife conservation, which are two of the major 
issues constantly raised at the international level,” she added. — Bernama 

